
Nafarroako Ospitale publikoek menu bereziak prestatu dituzte euren pazienteentzat Gabon-gau eta Gabon-egunerako
Plater guztiek zentro horietako dietista eta nutrizionisten aholkularitzarekin prestatu dira
Asteazkena, 2009ko abenduaren 23a. Nafarroako Osasun Zerbitzuko ospitale nafar guztiek, ohikoa denez, menu bereziak prestatu dituzte Gabon-gau eta Gabon-egunerako egun horietan ospitalean zian behar diren pazienteentzat. Menu guztiak zentro horietan lan egiten duten nutrizionista eta dietisten jarraibideen arabera prestatu dira.

Menu horiek gaur goizean aurkeztu ditu Virgen del Camino Ospitaleko zuzendariak, Fernando Boneta Beorlegui jaunak, eta komunikabideekin batera, osasun zentroko sukaldera jo du Gabonetako prestakuntzak ikusteko.

Zehazki, Virgen del Camino Ospitaleak bihar, abenduaren 24an, ondokoak biltzen dituen menua eskainiko du: itsasoko fruituak eta itsaski-bolobana lehen platertzat, langostatutako bakailaoa bigarren eta postrerako, mamia eta Gabonetako askotarikoak. Hurrengo egunean, lehen platertzat kardoa nafar eran edo kalabazin-krema aukeran; erretako arkumea entsaladarekin edo zapoa labean, eta postretzat, anana naturala edo arroz-esnea eta Gabonetako askotarikoa.

Bestalde, Nafarroako Ospitaleak, Gabon-gauerako afarirako, ondoko menua prestatu du: hasteko hegazti-krema, eta entsalada epela eta zainzuriak lehen platertzat; eta langostatutako legatza plater nagusitzat. Postretzat Gabonetako konpota eskainiko da, aran eta mertxikekin, eta askotariko turroiak. Gabon-eguneko menua ondokoa izango da: kontsome bikoitza, kardoa almendrekin, Erriberako arkumena patata panaderekin, fruta-mazedonia eta turroiak.
Tuterako Reina Sofia Ospitaleak Gabon-gauerako ondokoa programatu du: sukalki tradizionalaren kontsomea, kardoa almendra-saltsan, erreboilo errea modenako ozpinetan glaseatutako porru eta tipulen salteatuarekin. Postretzat, Gabonetako konpota eta turroiak.

Lizarrako García Orcoyen Ospitaleak aukeratutako menua ondokoa da: Gabon-gauean, itsaski-krema eta kardoa intxaurrekin lehen platertzat, legatza saltsa berdean txirlekin plater nagusitzat eta postretzat anana naturala eta askotariko turroiak. Abenduaren 25ean, kontsomea, itsasoko fruituen entsalada, azpizuna plantxan pikilloko piperrekin eta kafe-izozkia eta askotariko turroiak.

Ubarmin Klinika eta San Francisco Javier Psikogeriatrikoa
Ubarmin Klinikak ondoko menua izango du Gabon-gauean: kardoa kreman urdaiazpiko karraskatuarekin, langostatutako legatza eta orejoi eta arana konpota eta askotariko turroiak. Gabon egunean, erregina-hegaztiaren krema lehen platertzat, arkume errea plater nagusitzat eta postretzat, anana naturala eta askotariko turroiak. Halaber, osasun zentro horrek afari berezia eskainiko du Gabon-gauerako, ondokoa biltzen duena: arrain-zopa, mihi-arrain aurora bere kreman eta denboraldiko fruta eta turroia postretzat.
Azkenik, San Francisco Javier psikogeriatrikoak Gabon-gauerako ondokoa eskainiko du: kardoa urdaiazpiko, almendra eta arrautza gogorrarekin; erreboilo errea modenako ozpinetan glaseatutako porru eta tipulekin; Gabonetako konpota eta askotariko turroiak. Hurrengo egunean, entremes hotzak eta beroak, kontsomea jerez eran, arkume paletilla patata panaderekin eta amaitzeko, turroi-izozkia eta askotariko turroiak.

